
	25.08.2010թ. ՀՀ վարչապետի մոտ կայացած խորհրդակցության
	1  .ՀՀ բնապահպանության նախարարի առաջին տեղակալ
1) Ընդերքօգտագործման ծրագրերում և նախագծերում ներառել շրջակա միջավայրի վրա ազդեցության գնահատման (ՇՄԱԳ)  դրույթներ,
2)  <Օրենսգրքի կարգավորման առարկան> բաժնում ավելացնել նոր կետ հետևյալ բովանդակությամբ.<Ստորերկրյա քաղցրահամ ջրերի արդյունահանման նպատակով ընդերքoգտագործման առանձնահատկությունները սահմանվում են ՀՀ ջրային օրենսգրքով>,
3) <Եզրափակիչ> բաժնում հստակեցնել <Բնապահպանական վերահսկողության մասին> ՀՀ օրենքի  հոդվածները:
2. Տարածքային կառավարման նախարարի տեղակալ

   1) օգտակար հանածոների արդյունահանման նախագծերում ներառել դրույթներ հարակից համայնքների սոցիալ-տնտեսական զարգացման գործընթացի մասնակցության ապահովման երաշխիքները
2) ընդերքօգտագործման ժամանակ հողերի նպատակային նշանակության փոփխության խնդրի կարգավորումը :

3. ՀՀ ԿԱ պետական եկամուտների կոմիտեի նախագահ

1) Տնտեսվարող սուբյեկտների համար առավել գրավիչ հարկային դաշտ ստեղծելու մասին:

	1.   1) Ընդունվել է: Նախագծի 36-րդ հոդվածի 2-րդ մասի 4-րդ կետում և 47-րդ հոդվածի 1-ին մասի 4-րդ կետերում ներառվել են:
2) Ընդունվել է, կատարվել է համապատասխան փոփոխություն:

3) 3) Ընդունվել է, կատարվել է համապատասխան փոփոխություն:
2. 1)  Ընդունվել է, նախագծի 47-րդ հոդվածի 1-ին մասի 5-րդ կետում կատարվել է համապատասխան փոփոխություն:

2) Ընդունվել է նախագծում ավելացվել է նոր` 15-րդ հոդված և կատարվել է փոփոխություն 48-րդ հոդվածի 2-րդ մասում:

3.1) Առաջարկությունն ընդունելի է,  <Բնապահպանական և բնօգտագործման վճարների մասին> ՀՀ օրենքում կկատարվի համապատասխան փոփոխություններ

	
	
	

	1
	2
	3

	ՀՀ ֆինանսների նախարար

1/4.4-Ե-1/6418-10
2010-08-31
	1. Հոդված 17-ի 4-րդ մասում սահմանվում է, որ <<Պետական պատվերով երկրաբանական ուսումնասիրության աշխատանքներն իրականացվում են համաձայն ՀՀ պետական բյուջեի մասին օրենքի>> : Գտնում ենք, որ այդ դրույթի անհրաժեշտությունը չկա, նկատի ունենալով, որ եթե երկրաբանական ուսումնասիրության աշխատանքների գծով իրականացվելու է պետական պատվեր, ապա այն այսպես թե այնպես արտացոլվելու է պետական բյուջեում և աշխատանքներն իրականացվելու են պետական բյուջեով նախատեսված գումարներին համապատասխան :
  2. Հոդված 77–ի (ներկայացված տարբերակի 74-րդ հոդված) 5-րդ կետով  սահմանվում է դրույթ ընդերքօգտագործողների կողմից շրջակա միջավայրի պահպանության դրամագլխին վճարված գումարի մնացորդը ընդերքօգտագործողներին վերադարձնելու մասին : Այդ կապակցությամբ առաջարկում ենք քննարկել այդ մնացորդը ոչ թե ընդերքօգտագործողներին վերադարձնելու, այլ տվյալ տարածքում բնապահպանական ծրագրերի իրականացմանն ուղղելու հարցը: Այդ դեպքում անհրաժեշտություն կառաջանա համապատասխան լրացում կատարել նույն հոդվածի 3-րդ մասում :


	1. Առաջարկությունն ընդունելի է, սակայն կա մտավախություն հետագայում նշված դրույթի բացակայության պայմաններում երկրաբանական ուսումնասիրության ծրագրերը պետական պատվերի և ՄԺԾԾ-ների շրջանակներում ներգրավելու ուղղությամբ:

2. Առաջարկությունն անընդունելի է, քանի որ նախագծի 73-րդ հոդվածի 3-րդ մասով նման միջոցառում նախատեսվում է, այդ իսկ պատճառով նույն միջոցառման համար կրկնակի վճարում նախատեսելը աննպատակահարմար է:

	ՀՀ բնապահպանության նախարար

1/09.1/11134-10
2010-08-30
	1. Հոդված 1-ում ավելացնել 4-րդ և 5-րդ կետեր հետևյալ բովանդակությամբ.
<4. Ստորերկրյա քաղցրահամ ջրերի շահագործման նպատակով ընդերքօգտագործման սկզբունքներն ու առանձնահատկությունները սահմանվում և շահագործման հետ կապված հարաբերությունները կարգավորվում են ՀՀ <Ջրային> օրենսգրքով:
<5. Տեխնածին հանքավայրերի շահագործման նպատակով ընդերքօգտագործման առանձնահատկու​թյուն​ները սահմանվում են առանձին օրենքով>:
4. Հոդված 3-ում ամրագել <Տեխնածին հանքավայրեր>-ի հասկացությունը:
2. Հոդված 3-ի 5-րդ կետում <գրավոր թույլտվություն> բառերը հանել:
3. Հոդված 3-ի 11-րդ կետը, որով սահմանվում է <օգտակար հանածո> հասկացությունը հանել <ջրավազանների, ջրհոսքերի հատակային նստվածքներ> բառերը, քանի որ այդ բառերը հակասում են 1-ին կետով <ընդերք> հասկացության ձևակերպմանը, հակառակ դեպքում հարց է առաջանում, թե ինչպես են ջրավազանների, ջրհոսքերի հատակային նստվածքները համարվում օգտակար հանածո, եթե դրանք գտնվում են ջրավազանների կամ ջրհոսքերի հատակին, և ոչ թե ջրավազանների կամ ջրհոսքերի հատակից ներքև` ըստ խորության տեղադրված երկրակեղևում, առավել ևս ՀՀ <Հողային> օրենսգրքի 26-րդ հոդվածով դրանք դասվում են ջրային հողերի թվին:

5. Հոդված 3-ի 19-րդ կետը, 22-րդ կետը, 26-րդ կետը խմբագրել` հաշվի առնելով գործող օրենսդրությունը:
6. Հոդված 4-ում <հիմնադրույթներ> բառի փոխարեն գրել <սկզբունքներ> և ավելացնել մեկ կետ հետևյալ բովանդակությամբ <Ընդերքը պետության բացառիկ սեփականությունն է>: 4-րդ հոդվածի 6-րդ կետով ամրագրված է “ընդերքի օգտագործման և պահպանության ոլորտում պետական նորմավորման իրականացումը” հիմնադրույթը (որն իր ձևակերպմամբ ոչ թե հիմնադրույթ է, այլ գործառույթ է):

7. Օրենսգրքի նախագծի 6-րդ <Ընդերքի օգտագործման և պահպանության ոլորտում պետական ծրագրերի կազմումը և իրագործումը> հոդվածում ամրագրված են դրույթներ, որից պարզ չէ`

1) Ինչ է իրենից ներկայացնում կամ ինչ բովանդակություն պետք է ունենա ընդերքի պահպանության և արդյունավետ օգտագործման ուղղված միջոցառումներ նախատեսող պետական ծրագրերը,

2) ինչ տարբերություններ կան ՀՀ կառավարության կողմից հաստատվող Ընդերքի օգտագործման և պահպանության հանրապետական, տարածաշրջանային և տեղական ծրագրերի միջև և ինչ սկզբունքներով են դրանք մշակվելու,

3) ով պետք է մշակի և ով պետք է իրագործի այդ պետական ծրագրերում ամրագրված միջոցառումները,

4) ինչի համար է պահանջվում պետական ֆինանսավորում` մշակման, թե ծրագրերում ներառված միջոցառումների իրականացման: Եթե սույն հոդվածը վերաբերվում է տնտեսվարող սուբյեկտ հանդիսացող ընդերքօգտագործողին, որը բացի շահագործումից պարտավոր է նաև ապահովել ընդերքի պահպանությունը, ապա ինչու պետք է այդ ծրագրում ներառված միջոցառումներն իրականացվի պետական ֆինանսավորմամբ, և ոչ թե իր միջոցների հաշվին, իսկ եթե դա վերաբերվում է այն դեպքերին երբ ընդերքօգտագործողը պետությունն է, ապա այդ դեպքերը ևս պետք է ամրագրված լինեն սույն հոդվածում կամ պետական պատվերով իրականացվող երկրաբանական ուսումնասիրությունների վերաբերյալ հոդվածում` նախագծի 6-րդ հոդվածի վկայակոչմամբ կամ հակառակը:

8. Հոդված 7-ի 3-րդ կետից հանել <Շրջակա միջավայրի վրա ազդեցության պետական փորձաքննությանն>> առնչվող դրույթները:

9. 8-րդ հոդվածը ամբողջությամբ ենթակա է վերախմբագրման, այն պետք է համապատասխանեցնել ՀՀ Սահմանադրության, <<Իրավական ակտերի մասին>> և <<Ստանդարտացման մասին>> ՀՀ օրենքների նորմերին:
10. 13-րդ հոդվածի 4-րդ կետը խմբագրել հետևյալ բովանդակությամբ. <<ընդերքօգտագործման բնագավառում վերահսկողություն իրականացնող պետական մարմիններին իրենց իրավասության սահմաններում` օրենքով սահմանված կարգով իրականացվող վերահսկողական աշխատանքներում օգտագործման նպատակով:>>:

11. Հոդված 14-ում  և 16-ում <պահպանության> բառից առաջ ավելացնել <և դրա ընթացքում շրջակա միջավայրի> բառակապակցությունը:
12. Հոդված 14-ի 9-րդ կետը հանել:

13. Հոդված 16-ում ավելացնել 2-րդ կետ հետևյալ խմբագրությամբ. <ընդերքի օգտագործման հետ կապված շրջակա միջավայրի պահպանության ոլորտում բնապահպանության բնագավառի պետական կառավարման լիազորված մարմնի իրավասություններն են.
1. Ընդերքօգտագործման բնագավառում շրջակա միջավայրի պահպանության նորմերի, պայմանների ու պահանջների կատարման նկատմամբ պետական վերահսկողության իրականացումը:

2. Ընդերքօգտագործման նախագծերի, ծրագրերի, հանքարդյունահանման համալիրի ապամոնտաժման, հանքավայրերի կոնսերվացման, փակման և հրաժարման նախագծերի, ծրագրերի շրջակա միջավայրի վրա ազդեցության փորձաքննության իրականացումը:

3. Մասնակցությունը շրջակա միջավայրի պահպանության պետական քաղաքականության ձևավորմանը:

4. Ընդերքի օգտագործման հետ կապված շրջակա միջավայրի պահպանության  Հայաստանի Հանրապետության օրենսդրությամբ նախատեսված սահմանափակումների կիրառումը:

5. Հանքարդյունահանման համալիրի ապամոնտաժման, հանքավայրերի կոնսերվացման, փակման և հրաժարման նախագծերի, ծրագրերի նկատմամբ վերահսկողության իրականացումը:

6. Շրջակա միջավայրի պահպանության դրամագլխի օգտագործման, հատկացումների չափերի հաշվարկման, ռեկուլտիվացիոն աշխատանքներ իրականացնելու վերաբերյալ ժամկետների սահմանումը և որոշումների ընդունումը: 

7. Ռեգիոնալ երկրաբանական, հրաբխային գործունեության ուսումնասիրություններ, միներալոգիական, հնէաբանական և երկրաբանական հավաքածուների ստեղծում, գեղագիտական և կիսաթանկարժեք քարերի հավաքում, գիտական, մշակութային, գեղագիտական և այլ նշանակություն ունեցող երկրաբանական օբյեկտների (եզակի երկրաբանական առաջացումներ, բնության հուշարձաններ, քարանձավներ և այլն) նկարագրման և պահպանման աշխատանքների իրականացման համար համաձայնությունների տրամադրում, ընդերքօգտագործման պայմանագրերի կնքում և վեերահսկողության իրականացում:

8. Ընդերքօգտագործման թույլտվության տրամադրման փուլում շրջակա միջավայրի վրա ազդեցության գնահատման և շրջակա միջավայրի կառավարման և  մոնիթորինգի պլանի ամենամյա հաստատում:

14. 3-րդ գլուխը (<<Ընդերքօգտագործման իրավունք>>) պետք է ամբողջովին խմբագրել և հստակեցնել, հատկապես` շրջակա միջավայրի պահպանությանն առնչվող մասերով:

15. 20-րդ հոդվածն անհրաժեշտ է վերանայել, քանի որ լեռնահատկացման ակտի տրամադրումը առկա օրենսդրական դաշտում դառնում է ինքնանպատակ, արդյունքում ոչինչ չկարգավորող և ավելորդ փաստաթուղթ:
16. 23-րդ հոդվածում անհասկանալի է իրավահաջորդության դեպքի բացակայության փաստը:
17. Հոդված 29-ի 1-ին կետի <օրենսգրքով> բառից հետո ավելացնել <և ՀՀ օրենսդրությամբ> բառակապակցությունը:
18. 35-րդ հոդվածի(36) 5-րդ կետը տեղափոխել 36-րդ հոդված(37):

19. 40-րդ հոդվածից հանել <(այդ թվում` ջրային)> բառակապակցությունը:
20. Լուրջ խնդիրներ (հակասություններ այլ իրավական ակտերի հետ, պետական բյուջեի մուտքերի նվազում) կարող են առաջանալ Օրենսգրքի նախագծի`

1) 7-րդ գլուխ` <ԸՆԴԵՐՔՕԳՏԱԳՈՐԾՄԱՆ ՎՃԱՐՆԵՐ> գլխում ամրագրված վճարների տեսակների առումով: <Ընդերքօգտագործման վճարներ> հասկացության տակ ներկայացվում է պետական տուրք պետական բյուջեի եկամտատեսակը, որը տուրք է և <ՀՀ բյուջետային համակարգի մասին> ՀՀ օրենքի չի կարող դասվել վճար կամ պարտադիր վճար հարկային եկամուտի տեսակին.

2) Օրենսգրքի 66-րդ հոդվածի 2-րդ մասում` անհրաժեշտ է հանել 1-ին կետը, քանի որ բնապահպանական վճարներն անմիջապես չեն առնչվում ընդերքօգտագործման հետ: Հակառակ պարագայում, նույն սկզբունքով ղեկավարվելու դեպքում պետք է նշվեն նաև մյուս բոլոր հարկերը կամ վճարները (օրինակ` ԱԱՀ, շահութահարկ և այլն), որոնք կարող են վճարել ընդերքօգտագործողները,

Մետաղական օգտակար հանածոների արյունահանման համար բնօգտագործման վճարներ չնախատեսելն ավելի լուրջ պատճառաբանված հիմնավորումներ են պահանջում հետևյալ նկատառումներով`

ա) օգտակար հանածոների մարված պաշարների համար գործող բնօգտագործման վճարներն ունեն խիստ կարևոր կարգավորիչ դեր, դրանք ապահովում են ընդերքի արդյունավետ և համալիր օգտագործումը,

բ) մյուս կողմից, անցումն իրականացման ծավալների հիման վրա հաշվարկված ռոյալթիների գանձման համակարգի կարող է հանգեցնել ՀՀ պետական բյուջեի եկամուտների զգալի նվազեցման:

Ռոյալթիների ներդրվող համակարգը գործնականում չի անցել փորձություն և դրա կիրառումը խիստ ռիսկային է:

Այդ նկատառումներով առավել նախընտրելի է առաջարկվող հետևյալ տարբերակը`

· 1-ին փուլում` առաջիկա 5-10 տարվա ընթացքում, միաժամանակ գործում են օգտակար հանածոների պաշարների համար գործող բնօգտագործման վճարների և նոր ներդրվող ռոյալթիների համակարգերը` դրանց հաշվարկման միմյանց հավասար դրույքաչափեր նախատեսելու պայմաններում,

· 2-րդ փուլում գնահատվում են կիրարկման արդյունքները, և եթե ռոյալթիների միջոցով գանձվող եկամուտները զգալի կգերազանցեն պետական բյուջե մուտքագրվող բնօգտագործման վճարների գումարները և կապահովվի ընդերքի արդունավետ օգտագործումը, նոր միայն կարելի է հրաժարվել օգտակար հանածոների մարված պաշարների համար գործող բնօգտագործման վճարների համակարգից:

3) Օրենսգրքի 66-րդ հոդվածի 5-րդ մասում անհրաժեշտ է հաշվի առնել, որ <Բնապահպանական և բնօգտագործման  վճարների մասին> ՀՀ գործող օրենքով ռոյալթիների վճարման հարցերը չեն կանոնակյարգվում, իսկ դա նշանակում է, որ սույն օրենսգրքին պետք է կցված լինի վերոգրյալ` <Բնապահպանական և բնօգտագործման  վճարների մասին> ՀՀ օրենքում փոփոխություններ կատարելու վերաբերյալ համապատասխան նախագիծ, որը բացակաւոմ է

4) Օրենսգրքի 67-րդ հոդվածի 2-րդ, 3-րդ և 4-րդ կետերի դրույթները լրացուցիչ քննարկաման խնդիրներ ունեն այն նկատառումներով, որ խնդրո առարկա գործառույթներն 66-րդ հոդվածում նշված կամ առաջարկվող վճարատեսակների համար վճարման կամ հարկման օբյեկտ ուղղակի չեն հանդիսանում, և այդ պարագայում դրանց համար արտոնությունները պետք է սահմանվեն ավելի հասցեագրված, հակառակ դեպքում դրանց սահմանելն անիմաստ է:

5) Օրենսգրքի 67-րդ հոդվածում անհրաժեշտ է ավելացնել գործող օրենսգրքում գործող հետևյալ արտոնությունը`

<Օգտակար հանածոների արդյունահանման հետ չկապված ստորերկրյա շինությունների շահագործումը, եթե այն եկամուտ կամ շահույթ ստանալու նպատակ չի հետապնդում>

21. Բացի նշվածից լրացուցիչ պատճառաբանված հիմանավորման կարիք ունի գործող` <ԸՆԴԵՐՔՆ ՕԳՏԱԿԱՐ ՀԱՆԱԾՈՆԵՐԻ ՇԱՀԱԳՈՐԾՄԱՆ ՆՊԱՏԱԿՈՎ ՈՒՍՈՒՄՆԱՍԻՐՈՒԹՅԱՆ ԵՎ ԱՐԴՅՈՒՆԱՀԱՆՄԱՆ ՀԱՄԱՐ ՏՐԱՄԱԴՐԵԼՈՒ (ԿՈՆՑԵՍԻԱՅԻ) ՄԱՍԻՆ> ՀՀ օրենքով սահմանված բոնուսների և կոնցեսիոն վճարների հաշվարկման և վճարման կարգից հրաժարվելը:

22. 9-րդ գլխի վերնագիրը խմբագրել հետևյալ կերպ.<Ընդերքօգտագործման ընթացքում շրջակա միջավայրի պահպանությունը>, քանի որ նախագծում բնապահպանական բաղադրիչը ներկայացված է երկու մասերով` ընդերք օգտագործման հետևանքով շրջակա միջավայրի վրա ազդեցության մասով, 
1) ընդերքի պահպանության մասով:
23. Հոդված 72-ը (69) խմբագրել հետևյալ կերպ.  <Հոդված 72. Ընդերքօգտագործման ընթացքում  շրջակա  միջավայրի պահպանության պայմաններն ու պահանջները.
1. մթնոլորտի, ջրային ռեսուրսների, ընդերքի, հողի, կենդանական և բուսական աշխարհի պաշտպանությունն ու պահպանումը:

2. բնության հատուկ պահպանվող տարածքների ռեժիմի պահպանումը
3. ընդերքօգտագործման հետևանքով խախտված հողերի ռեկուլտիվացիայի, ծառատնկման, կանաչապատման աշխատանքների իրականացումը, մշակված հանքային տարածությունների վերականգնումը, 

4. արդյունաբերական թափոնների (այդ թվում` պոչամբարների, արտադրական լցակույտերի) օգտագործման, օգտահանման, չեզոքացման և նվազեցման աշխատանքների միջոցառումների կատարումը:

5. վտանգավոր նյութերի և արտադրության ու սպառման թափոնների (բացառությամբ` ռադիոակտիվ) գործածության առաջացման, հավաքման, փոխադրման պահման, մշակման, օգտահանքման, հեռացման, վնասազերծման, շրջակա միջավայրում տեղադրման և թաղման համար սահմանված նորմերի պահպանումը:

6. շրջակա միջավայրի վրա ազդեցության փորձաքննության ենթարկված փաստաթղթերի պահանջների ու միջոցառումների կատարումը: 

7. բնապահպանական վճարների հաշվարկման կարգի պահպանումը:

8. բնապահպանական վարչական վիճակագրության վարման և ներկայացման կարգի պահպանումը:

9. շրջակա միջավայրի պահպանությանն ուղղված պայմանագրաին պարտավորությունների կատարման ապահովումը:
24. Հոդված 76 –ը խմբագրել հետևյալ կերպ. <շրջակա միջավայրի պահպանության միջոցառումների ֆինանսավորումը>:
25. Հոդված 76 –ի 1-ին կետից հանել <և ընդերքի> բառերը:
26. Օրենսգրքի 78-րդ (75) հոդվածի 4-րդ մասի դրույթները հակասական բնույթ ունեն այն առումով, որ լիազոր մարմինը կարող է սեփական նախաձեռնությամբ շրջակա միջավայրի պահպանության դրամագլխի միջոցների հաշվին ձեռնարկել ռեկուլտիվացիոն աշխատանքների իրականացում միայն այն դեպքում, եթե սահմանված կարգով արդեն իսկ դադարացվել է տվյալ տարածքի հետ կապված ընդերքօգտագործման իրավունքը:

27. Գլուխ 10 –ի վերնագիրը խմբագրել հետևյալ կերպ. <Ընդերքի օգտագործման և դրա ընթացքում շրջակա միջավայրի պահպանության պետական վերահսկողությունը>: Համապատասխան փոփոխություն կատարել նաև հոդված 80, 81, 82, 85 հոդվածների վերնագրերում:

28. Հոդված 82-ում ավելացնել նոր կետ հետևյալ բովանդակությամբ.<Ընդերքօգտագործման ընթացքում շրջակա միջավայրի պահպանության նորմերի ու պահանջների կատարման նկատմամբ պետական վերահսկողությունը իրականացնում է բնապահպանական պետական տեսչությունը <Բնապահպանական վերահսկողության մասին> ՀՀ օրենքի պահանջներին համապատասխան:

29. Հոդված 87-ի 2-րդ կետից հանել <ինչպես նաև 2005թվականի ապրիլի 11-ի <Բնապահպանական վերահսկության մասին> օրենքի ընդերքի վերահսկողության վերաբերյալ դրույթները> բառակապակցությունը, քանի որ հակասում է <Իրավական ակտերի մասին> ՀՀ օրենքի 36-րդ հոդվածի 2-րդ մասին: 

30. Նախագծում կան անհամապատասխանություններ. <արտոնագիր, թույլտվություն, համաձայնություն, հատուկ գրավոր ձևով, հասարակ գրավոր ձևով, երկրաբանական հատկացում > և այլն:


	1. Առաջարկությունն ընդունվել է 1-ին հոդվածում կատարվել է համապատասխան փոփոխություն:
Օրենսգրքի նախնական տարբերակից հանվել է <տեխնածին հանքավայր> հասկացությունը համաշխարհային բանկի փորձագետների հետ քննարկման արդյունքում, քանի որ ըստ նրանց  եթե օգտակար հանածոները արդյունահանվել են պատշաճ կերպ, ապա պոչերում չպետք է մնան որևէ օգտակար հանածոներ։ Այն լինում է միայն այնտեղ, որտեղ անարդյունավետ է և առանց պատշաճ տեխնոլոգիական գործընթացների է իրականացվել օգտակար հանածորի կորզումը, ինչը կհակասի օրենսգրքի նախագծի դրույթներին: 

2. Առաջարկությունը չի ընդունվում, քանի որ նման փոփոխությունը կհանգեցնի հասկացության իմաստային փոփոխության:

3. Առաջարկությունը չի ընդունվում, քանի որ <ջրավազանների, ջրհոսքերի հատակային նստվածքներ>-ը լճային և գետային  ավազներն են, ինչպես նաև տորֆային կուտակումները, որոնք առաջանում են կուտակների ձևով և կարող են արդյունահանվել գետերի կամ ջրավազանների ջրի մակարդակի իջեցումից հետո:

5. Օրենսգրքի նախագծի հիմնական հասկացությունները բանավոր կերպով քննարկվել և համաձայնեցվել են ՀԲ-ի փորձագետների հետ:

6. Առաջարկության առաջին մասը չի ընդունվել, քանի որ սկզբունքային տարբերություն այդ հասկացությունների մեջ չկա, իսկ 2-րդ մասն ընդունվել է և կատարվել է համապատասխան փոփոխություն 4-րդ հոդվածում ավելացվել է նոր 2-րդ կետ: Առաջարկության 3-րդ մասը չի ընդունվում, քանի որ նորմավորումն անհրաժեշտ է նախագծերի և ծրագրերի կազմման, ինչպես նաև օգտակար հանածոների պաշարների վերաբերյալ տեղեկության հավաստման աշխատանքներն իրականացնելիս:

7. Հարցադրման պատասխանը տրված է 17-րդ հոդվածում:

8. Առաջարկությունն ընդունվել է 7-րդ հոդվածի 3-րդ մասը հանվել է:

9. Առաջարկությունն ընդունվել է 8-րդ հոդվածում կատարվել է համապատասխան փոփոխություն:
10. Ընդունվել է 13-րդ հոդվածի 3-րդ մասի 4-րդ կետում կատարվել է համապատասխան փոփոխություն:

11. Առաջարկությունը չի ընդունվում, քանի որ նշված խնդիրները պետք է կարգավորվեն բնապահպանական օրենսդրությամբ:

12. Առաջարկությունը չի ընդունվում, քանի որ չի առաջարկվում թե ով պետք է սահմանի:

13. Առաջարկությունը չի ընդունվում, քանի որ նշված խնդիրները պետք է կարգավորվեն բնապահպանական օրենսդրությամբ:

14. Առաջարկությունը չի ընդունվում, քանի որ 3-րդ գլուխը ամբողջությամբ քննարկվել և խմբագրվել է ՀԲ փորձագետների առաջարկությունների հիման վրա;

15. Առաջարկությունը չի ընդունվում, քանի որ ընդերքօգտագործողը լեռնահատկացման ակտի շրջանակներում է իրականացնում նաև ենթակառուց​վածք​ների (արտադրական լցակույտեր, վերամշակման գործարան, պահեստային տնտեսություն և այլն) տեղադրումը համաձայն պետական փորձաքննություն անցած նախագծի:
16. Առաջարկությունը չի ընդունվում, քանի որ հարցադրումն անհասկանալի է:

17. Առաջարկությունը չի ընդունվում, քանի որ խնդիրը կարգավորվում է սույն օրենսգրքի շրջանակներում և հանքային իրավունքից կարող է զրկել միայն այն տրամադրող լիազոր մարմինը:

18. Առաջարկությունը չի ընդունվում, քանի որ ծրագիրը լիազոր մարմնին ներկայացնելու հիմնական փաստաթղթերից մեկն է և որի բացակայությունը հիմք է մերժման:
19. Առաջարկությունը չի ընդունվում, քանի որ կան երկրաբանական աշխատանքներ, որոնք հնարավոր է իրականացնել ջրավազանների մակերևույթների վրայից` անուղղակի ճանապարհով:
20. ՀՀ ֆինանսների նախարարությունը ՀԲ-ի հետ քննարկումների արդյունքում 7-րդ գլխի` ընդերքօգտագործ​ման վճարների վերաբերյալ առաջարկություններն առանձին փաթեթով կներկայացնի ՀՀ կառավարության քննարկմանը:
21. ՀՀ ֆինանսների նախարարությունն ՀԲ-ի հետ քննարկումների արդյունքում ընդերքօգտագործ​ման վճարների վերաբերյալ առաջարկություններն առանձին փաթեթով կներկայացնի ՀՀ կառավարության քննարկմանը:

22. Առաջարկությունը չի ընդունվում, քանի որ նշված խնդիրները պետք է կարգավորվեն բնապահպանական օրենսդրությամբ, որի մասին ամրագրված է 69-րդ հոդվածի 2-րդ մասում:

23. Առաջարկությունը չի ընդունվում, քանի որ նշված խնդիրները պետք է կարգավորվեն բնապահպանական օրենսդրությամբ:
24 և 25. Առաջարկությունները չեն ընդունվում, քանի որ ներկայացվող օրենսգրքում պետք է արտացոլված լինեն ընդերքօգտագործման ժամանակ շրջակա միջավայրի և ընդերքի պահպանության միջոցառումների ֆինանuավորման մասին դրույթներ:
26. Առաջարկությունը չի ընդունվում, քանի որ նույն հոդվածի 3-րդ մասը տալիս է պարզաբանում 4-րդ մասի կատարման վերաբերյալ և այդտեղ ոչ մի հակասություն չկա:

27. Առաջարկությունը չի ընդունվում, քանի որ ՀՀ կառավարության 2008թ. մայիսի 15-ի N653-Ն որոշմամբ ընդերքի վերհսկողական գործառույթները վերապահվել են ՀՀ էներգետիկայի և բնական պաշարների նախարարությանը և ներկայացվող հոդվածներով վերջիններս հստակ տարանջատվում եմ բնապահպանական վերահսկողական գործառույթներից:
28. Առաջարկությունը չի ընդունվում, քանի որ <Բնապահպանական վերահսկողության մասին> ՀՀ օրենքով խնդիրը կարգավորված է, ուստի անհարկի կրկնությունն անընդունելի է:
29. Առաջարկությունը չի ընդունվում, քանի որ կետը մշակվել է ոլորտը կարգավորող օրենսդրական դաշտի հակասությունների և գործառույթների կրկնության բացառմանը նպաստելու նպատակով: 
30. Առաջարկությունն ընդունվել է և վերացվել են նախագծում առկա խմբագրական անհամապա​տաս​խանու​թյունները:


Ա. Մովսիսյան
